
Koschter

d'Peffermillen

Dass een an enger Unisstad och Studentewun-
nénge brauch, ass gewosst. Bei der Presenta-
tioun vun der Regirung hire Projetën an där 
Hinsicht huet eng Vertriederin vum Héich-
schoulministär ugekënnegt, déi sollte maximal 
400 Euro de Mount kaschten. D’Proprietären 
zu Lëtzebuerg dierften sech freën. Wee bis 
elo manner fir eng Studentebud gefrot huet, 
wäert subal et geet mam Loyer an d’Luucht 
goen. Mä den auslännesche Studenten, fir 
déi sou Wunnénge jo geduecht sinn, ass de 
Mond opstoe bliwwen. 400 Euro ka kee 
vun hinnen sech leeschten a 5000 wëllt 
d’Héichschoulministesch der an de näxte Joren 

op Lëtzebuerg lackelen. A keen däerf schaffe goen, wann e Student ass, 
verlaangt de Justizminister, soss kritt e d’Openthaltsgenehmigung 
eweggeholl. Domat ass op d’mannst secher gestallt, dass di nei Uni 
net nëmmen eng Elitenuniversitéit gëtt, mä och eng sozial elitär Uni. 
Dat dierft wuel esou gewollt sinn.

m.p.

An der vireger Nummer hat de Koschter sech gefreet, dass de Ser-
vice des Sites et Monuments endlech och en Historiker an en Archäo-
log (oder e Konschthistoriker) kréichen. Déi zwou Plaze ware näm-
lech ausgeschriwwen. De Koschter hat nët mam Virwal-Nepotismus 
vun der CSV-Kulturministesch gerechent. Déi huet d’Archäologeplaz 
schon engem Bauingénieur versprach. `T ass jo net fir d’éischt, dass 
e Kulturinstitut muss Leit opfänken, di aus politesche Grënn enz-
wousch musse placéiert ginn. E Skandal ass et trotzdeem.

m.p.

Auf der Generalversammlung der forum asbl am 7. Mai 2004 
fanden Wahlen zum Verwaltungsrat statt, dem nun Olivier 
John, Friederike Migneco, Jürgen Stoldt, Jean-Marie Wagner 
und Wolfgang Zenner angehören. 




